
Ma’rifat UMUROVA
Buxoro davlat universiteti
pedagogika kafedrasi o‘gituvchisi

MAKTABGACHA TA’LIM MUASSASASIDA O‘YIN BOLA TARBIYASINING MUHIM
VOSITASI

Ushbu maqgolada o yin - maktabgacha yoshdagi bolalarni har tomonlama rivojlanishining muhim
vositasi, ularning asosiy faoliyati, o ‘yin jarayonida bola shaxsi faoliyat subyekti sifatida shakllanishida
tarbiyaning o ‘rni hagida so ‘z boradi.

Kalit sozlar: harakatli o yin, xalq o ‘yin, sujetli-rolli, dramalashtirilgan, qurilish, tabiat materiallari
bilan o ‘ynaladigan o ‘yinlar.

B oannou cmamoee paccmampueaemcs, 4mo uzcpa AeiAemcs 6daXCHbIM cpedcmeom 6CECMOPOHRHE2Oo
paseumius aOu/lKOﬂbHuKOG, Ux OCHOBHAA ()eﬂmefleOCWlb, POJIb 6ocnumalusl 6 (j)opmuposaﬂuu pe6em<a KakK
cy6bel<ma JAUYHOCIHOU 0esimelbHOCMU 8 npoyecce uepbi.

Knrouesvle cnosa: uepa-skuin, HApoOHAs u2pa, CHONCEMHAS. POJib, OPAMAMYPEUsl, CHPOUMENbCMEO,
uepvl ¢ NPUPOOHLIMU MAMEPUATAMU.

This article discusses that play is an important tool for the full development of preschool children,
their main activity, the role of education in the formation of the child as a subject of personal activity in the
process of play.

Key words: action game, folk game, subject-role, drama, construction, games with natural materials.

Kirish. Jamiyatning ma’naviy takomili unda amalga oshiriladigan ta’lim-tarbiya ishlarining mazmuni,
shakl va mohiyatiga bog‘ligdir. Shu boisdan ham ta’limdagi yangilanishni respublikamizda amalga
oshirilayotgan bosgichma-bosgich ta’lim tizimini pedagogik talgin gilish, bu jarayonni samarali kechishini
ta’minlash zaruriyati yuzaga keladi.

Ma’lumki, bolalarning asosiy vaqgti o‘yin bilan o‘tadi. O‘yin - maktabgacha yoshdagi bolalarni har
tomonlama rivojlanishining muhim vositasi, ularning asosiy faoliyati bo‘lib hisoblanadi. O‘yin jarayonida
bola shaxsi faoliyat subyekti sifatida shakllana boshlaydi. O‘yin uzoq davrlardan beri mashhur olimlar,
pedagog-psixologlar, faylasuflar, sotsiologlar, etnograflar va madaniyat arboblari diggatini o‘ziga garatib
kelgan.

Markaziy Osiyo madaniyati tarixiga nazar solsak, oilada farzand tarbiyasiga juda katta e’tibor
garatilgan. Mashhur allomalardan Abu Nasr Forobiy, Abu Rayhon Beruniy, Abu Ali ibn Sino, Yusuf Xos
Hojib, Ahmad Yugnakiylar o‘z asarlarida xalgimizga xos bo‘lgan farzand tarbiyasi ustida fikr yuritganlar.
Xalq pedagogikasini o‘rganish davomida olimlarning farzand ta’lim-tarbiyasi va odob-axlogga oid
asarlarida, bolalarni tarbiyalashda tarbiyaviy ishning eng ta’sirchan uslubi - o‘yin shaklidan juda keng
foydalanilganligini ko‘ramiz.

O‘tmish pedagog olimlaridan P.F.Lesgaft, K.D.Ushinskiy tomonidan o‘yin nazariyasi ishlab chigilgan.
O‘yinning mehnat jarayoni asosida paydo bo‘lganligi va uning yosh avlodni mehnat faoliyatiga
tayyorlashdagi roli, o‘yin mazmunining bola shaxsini shakllantirishdagi ahamiyatini K.D. Ushinskiy asoslab
berdi.

Rus olimlari san’atning kelib chigishini tadgiq gilayotganlarida bolalar o‘yinlariga e’tibor giladilar.
Ularning fikricha, Kishilik tarixida o‘yinlar san’at kabi, mehnat paydo bo‘lgandan so‘ng va uning asosida
vujudga kelgan.

Jamiyat hayotida mehnat jarayonida bolalar kattalar mehnatiga taglid gilish orgali o‘ynaydilar, xuddi
shu o‘yin keyinchalik bolalarni mehnat faoliyatiga tayyorlashda muhim bosgich bo‘lib hisoblanadi.

P.F.Lesgaft “Bola dastlabki o‘yinida tevarak-atrofdagi vogea-hodisalarga taglid giladi, o‘yin ijtimoiy
vogelikni aks ettiradi”, deb izohlagan edi.

Buyuk psixolog D.V.Elkonin o‘yinning kelib chigishiga oid yangi g‘oyani ilgari suradi. Jamiyatning
dastlabki taraqgiyotidayoq bolalarning kattalar hayoti va mehnatida ishtirok etishlari, bolalarning mehnat
gilishlari uchun qulay o‘yinchog - mehnat qurollari ishlab chigilgan. O‘yinchog-qurollar paydo bo‘lishi
natijasida rolli o‘yinlar paydo bo‘ladi. D.V.Elkonin kattalar mehnatida ishtirok etish orgali bolada mehnat
gilishga intilish hissini uyg‘otish zarurligi g‘oyasini ilgari surgan.

Asosiy gism. Maktabgacha pedagogikada o‘yin nazariyasi ijtimoiy faoliyat hisoblanib, mehnatning
tarixiy rivojlanish jarayonida paydo bo‘ladi. O‘yin doimo hayotni aks ettiradi. Shuning uchun uning

mazmuni ijtimoiy vogelikda o‘zgarib turadi. O‘yin - magsadga garatilgan o‘ylangan jarayondir. O‘yin
jarayoni asosida o‘quv faoliyati rivojlanadi. Bola yoshligida gancha ko‘p o‘ynasa, bu maktabda yaxshi
o‘gishiga va keyinchalik mehnat faoliyatiga ijobiy ta’sir ko‘rsatadi.

O‘yinning mohiyati va o‘ziga xos xususiyatlari. O‘yin - buyumli predmetli va ijtimoiy vogelikda
harakat gilish va uni anglashga yo‘naltirilgan jarayondir. U o‘zining kelib chigish, yo‘nalish va mazmuniga
ko‘ra ijtimoiy vogelik hisoblanadi. Oyin, bu - bola faoliyatining yorgin turi. Unda magsadning mavjudligi,
sabablar, amalga oshirish vositalarining rejali harakatlari, natijaning mavjudligi uning o‘ziga xosligidir.
Xususiyatlarning orasida sabablarning o‘ziga xosligi asosiy hisoblanadi. O‘yin jarayonida bolaning psixik
bilish jarayoni, irodasi, hissiyoti, ehtiyoji va gizigishlari, ta’sirchanligi - uning butun shaxsiyati shakllanadi.

Bola o‘yinda o‘zining bevosita ehtiyoj va gizigishlaridan kelib chigadi. Bolalarning o‘yinlari o‘zining
rang-barangligi bilan ajralib turadi. O‘yin o‘z mazmuni va tashkil etilishi, bolalarga ta’sir ko‘rsatish darajasi,
buyumlarning turlari hamda kelib chigishiga ko‘ra ijodiy va qgoidali o‘yinlarga bo‘linadi.

ljodiy o‘yinlar - bolalarning mustagqil, ijodiy, o‘zlari o‘ylab chiggan o‘yin majmuyi. Bunda bolalar o‘z
taassurotlari, borliq hayotdagi tushunchalari va unga bo‘lgan o‘z munosabatlarini aks ettiradi. ljodiy o‘yinlar
quyidagi turkumlarga bo‘linadi:

« sujetli-rolli;

« dramalashtirilgan;

o qurilish;

« tabiat materiallari bilan o‘ynaladigan o‘yinlar.

Ijodiy o‘yinlar boshqa tur o‘yinlardan quyidagi xususiyatlari bilan ajralib turadi:

1. O‘yin mazmunining o‘ziga xosligi.

2. Rollarning mavjudligi.

3. Hayoliy vaziyatning mavjudligi.

O‘yin  mazmunining o‘ziga xosligi uning eng muhim xususiyatlaridan biridir. Pedagog va
psixologlarning tadgigotlari shuni  ko‘rsatadiki, kattalarning ijtimoiy hayoti o°zining rang-barang
ko‘rinishlari bilan sujetli-rolli o‘yinlarning mazmuni bo‘lib xizmat gilar ekan. Ular bolalar kattalar ijtimoiy
hayotining namunasini oladigan faoliyat turi o‘yin ekanligini asoslab berdilar.

ljodiy o‘yinlar sujetlari va mazmunining rang-barangligi, ularni tavsiflash zaruratini keltirib chigaradi.
Sujet o‘yin faoliyati tizimida asosiy komponent sifatida o‘z ichiga personajni, hayotiy vaziyatni, harakat va
personajlar munosabatini oladi. ljodiy o‘yinlarda hayoliy vaziyatning mavjud bo‘lishi bolaning tafakkurini
o‘stirib, sujet va rollar o‘yin mazmunini takomillashtiradi. ljodiy sujetli-rolli o‘yinlarning o‘ziga xos
sabablari mavjuddir. Buning eng asosiy sababi - bolalarning kattalar bilan birgalikda ijtimoiy hayot
kechirishga intilishidir. Bu sabablar bolaning yoshiga, o‘yin mazmuniga garab o‘zgarib boradi. Kichik
yoshdagi bolalarda asosiy sabab buyumlar bilan bajariladigan gizigarli harakatlar bo‘lsa, bola katta bo‘lgan
sari o‘yindagi kattalar harakatlarini va munosabatlarini gayta aks ettirish asosiy sabab bo‘lib xizmat giladi.
Shunga ko‘ra, o‘yinlarni sujeti, mazmuniga ko‘ra uch guruhga bo‘lish mumkin:

1. Maishiy o‘yinlar (oila, bolalar bog‘chasi va boshqga vogelikni aks ettiradigan).

2. Mehnat mavzuyidagi o‘yinlar (oila va kattalar mehnatida ishtirok etish, o‘zo‘ziga xizmat va boshg.).

3. ljtimoiy mavzudagi o‘yinlar.

Bolalar rollarni tanlab o‘ynaydilar. Sujetli-rolli o‘yinlarda xatti-harakatlarni, qoidalarni egallash
asosida rolda mujassamlashtirilgan axlogiy qoidalar ham o‘zlashtiriladi. O‘yinda kishilar turmushia, ishlari,
jamiyatdagi xulg-atvor me’yor va qoidalariga ijobiy munosabat shakllantiriladi. Xuddi shu jarayonda o‘yin
muomala madaniyatini shakllantirish vositasi sifatida ham yuzaga keladi. Agliy tarbiyaning asosiy
vositalaridan bid sujetli o‘yin hisoblanib, unda bola atrof-muhitdagi vogea va hodisalarni aks ettirib, hayolan
ularni gayta tiklaydi. O‘yinning hayoliy vaziyati bolaning aqgliy faoliyatining rivojlanishiga doimo ta’sir
ko‘rsatadi.

D.B.Elkonin sujetli-rolli o‘yinni birgalikda o‘ynaladigan o‘yinda tasvirlanayotgan vogealar,
harakatlar, buyumlarga nisbatan o‘z nuqtayi nazarini boshgalar nuqtayi nazari bilan jamlash masalasi
shakllanishi natijasida yalpi tafakkur bosgichiga o‘tishga imkon beruvchi bilishga oid jarayon yuz berishini
ta’kidlab o‘tgan.

O‘yinning san’atga yaqinligi sujetli-rolli o‘yinlardan estetik tarbiyada foydalanish imkonini yaratadi.
Bola o‘yinidagi ijodkorlik bilan bog‘liq bo‘lgan tuyg‘ular estetik tuyg‘ularga yagin turadi. O‘yinda bolaning
katta harakat tajribasi shakllanadi. Turli harakatlarni rivojlantirish va takomillashtirish uchun qulay sharoit
yaratiladi, bola rolga kiradi, o‘z roliga oid xatti-harakatlarni amalga oshirish uchun tasvirlayotgan rollarning
o0°ziga xos xususiyatlarini ongli ravishda ifodalaydi.

Ikki yoshdagi bolalar hayotida sujetli o‘yinchoglar bilan juda oddiy o‘yinlar o‘tkaziladi. Bolalar bu
o‘yinchoglarni qgo‘lda ushlab yuradilar, sigib ko‘radilar, yerga tashlab ko‘radilar, o‘yinchoglarni

g‘ildiratadilar, o‘yinchogda nima tasvirlanganligiga e’tibor bermaydilar. Bu yoshda kundalik hayotda
tevarak-atrofdagi katta kishilar va bolalar harakatini kuzatib borishni, bu harakatlarni oz o‘yinlarida aks
ettirishni o°rgatish lozim (masalan, qo‘g‘irchogni ovqatlantirish, uyquga yotqizish va boshgalar).

Bu yoshda buyumli o‘yin bir necha bosgichda amalga oshiriladi:

1-bosgichda bolalar o‘yinchoglar bilan kattalar harakatlariga taqlid giladilar;

2-bosqgichda o‘zlashtirgan harakatlarni mustagil bajara boshlaydilar, so‘ngra bu harakatlarni boshga
buyumlarga ko‘chiradilar;

3-bosgichda tasviriy o‘yin vujudga keladi, uning mazmunini shartli qurollar bilan bajariladigan
harakatlar tashkil giladi.

Bola kundalik hayotda kuzatgan buyumlar bilan bajariladigan harakatlarga taglid giladi (gazeta
o‘qiydi, yer chopadi, kir yuvadi), bularning hammasi sujetli-rolli o‘yin uchun sharoit yaratadi.

Uch yoshga gadam go‘ygan bolalar bilan suhbatlar, kuzatishlar o‘tkazish, ularga hikoya va ertaklar
o‘qib berish, maslahat berish orgali o“yinlarga giziqtirish kerak. O‘yinda bolalarni katta ish-harakatning fagat
tashqgi tomonigagina taglid gildirmay, balki ularni odamlarning, mehnatga bo‘lgan munosabatlariga ham
taglid qildirish, bolalarda ahillik bilan o‘ynay olish, rollarni tagsimlay bilish, ko‘zlangan magsadga erisha
olish, ko‘nikmalarini tarbiyalash, tortinchog va uyatchan bolalarga loyiq rollarni taklif gilib, ularning o‘yinga
go‘shilishiga yordam berish kerak. Bolalarda hayol tasavvurlarini o‘stirish ularda mustaqil biron yangi
o‘yinni ijod etish, bu o‘yinga kerakli narsalarni tanlash, binolar qurish, ba’zi o‘yinchoglarni oz go‘li bilan
yasash, badiiy mashg‘ulotlarda orttirgan malakalarini o‘yinda qo‘llash, qo‘shiglar aytish, she’r o‘qish,
chizgan rasmlaridan va yasagan narsalaridan foydalanish istagini uyg‘otadi.

Muhokamalar va antijalar. Jamoa o‘yinining paydo bo‘lishi uning mavzuyi va mazmunini ham,
tuzilishini ham tez rivojlantirish va o‘zlashtirish imkonini yaratadi. Bolalar o‘yinlari mavzuyining
o‘zgarishida maishiy o‘yinlardan mehnat, ishlab chigarish sujetiga ega bo‘lgan o‘yinlarga, so‘ng turli
ijtimoiy vogea va hodisalar aks ettiriladigan o‘yinlarga o‘tiladi. O‘yinning mazmuni ham rivojlanadi.

Katta yoshli bolalar hayotida harakatlar gatorida xilmaxil ijtimoiy munosabatlar, xatti-harakatlar ham
aks eta boshlaydi. O‘yinlar mavzuyi doirasining kengayishi, ular mazmunining teranlashuvi, o‘yin shakli va
tuzilishining o‘zgarishiga olib keladi.

Tayyorgarlik davri, o‘yinga kirishish, o‘yindagi harakatlarni muhokama qilish, asosiylarini belgilab
olish jarayonlariga bo‘linadi. Bu jarayonlar o‘yin mazmunini to‘laroq ifoda eta olishga, o‘zaro iliq
munosabatlarni o‘rnatishda kelishib olishga yordam beradi. O‘yinni rivojlantirish uchun o‘yinga
go‘yiladigan talablar mazmunini o‘zgartirish kerak. O‘yin vaziyatini tanlash o‘yinga rahbarlik gilayotgan
pedagogning mahoratiga, gizigishiga bog‘liqg.

Sujetli-rolli o‘yinlar mazmunining o‘ziga xos tomonlarini mashhur pedagog va psixologlardan
D.B.Elkonin, D.V.Mendjeritskiy, P.E.Samorukova va boshqalar o‘z kuzatuvlarida chuqur o‘rganganlar.

Sujet o‘yin faoliyatida asosiy komponent bo‘lib, u personajni, hayotiy vaziyatni, harakat va
personajlar munosabatini o‘z ichiga oladi. Sujetli-rolli o‘yinlar o‘z mazmun va mohiyatiga ko‘ra jamoa
o‘yini bo‘lib hisoblansada, yakka holda o‘ynalmaydi degan fikrni keltirib chigarmasligi kerak. Sujetli-rolli
o‘yinlar bolaning agliy, axloqiy, jismoniy rivojlanishida muhim ahamiyat kasb etib, bunda bola ehtiyoji va
malakasi tarbiyalanib, shakllanib boradi.

Sujetli-rolli o‘yinlarga rahbarlik gilish quyidagi asosiy bosgichlarda amalga oshiriladi.

1-bosqich. Bolalarning qgizigishlarini, ulardagi sujetli o‘yinlar rivojlanishi darajasini o‘rganishning
asosiy vositasi quyidagilar:

- bolalar o‘yinlarini kuzatish;

- 0‘yin rivojining asosiy yo‘nalishlari, oyin mavzusi, o‘yin mazmuni, bola o‘yin faoliyatining rivoji,
o‘yinda o‘zaro munosabatlarning rivojlanishi bo‘yicha tavsifnoma tuzish;

- o‘yinga rahbarlik magsadini aniglash.

2-bosqich. Kattalarning o‘yin mavzuyi va mazmuniga ta’sir etishi:

- 0°yin mavzuyi bo‘yicha sayohat va magsadli sayrlar uyushtirish;

- suhbatlar o‘tkazish;

- badiiy asarlar va hikoyalar o‘gib berish;

- illustrativ rasmlar ko‘rsatish;

- mavzu bo‘yicha turli mashg‘ulotlar;

- tasviriy faoliyat mashg‘ulotlari o‘tkazish.

3-bosgich. O‘yinga tayyorgarlik (o‘yin o‘ynash uchun maxsus joy, o‘yinchoglar va o‘yin materiallari):

- tayyor o‘yinchoglarni tanlash;

- go‘lda yasalgan o‘yinchoglar. Bunda bolalarning mustaqil shug‘ullanishlari uchun o‘yin zonasini
tashkil etish.

4-bosqich. Bolalarni o‘ynashga o‘rgatish (o‘yin jarayoni va boshga narsalarni o‘yinda aks ettirish):

- o‘yinchog va uning o‘rnini bosuvchi buyumlar ta’sirini o‘rganish;

- o‘yinda hayoliy tasavvurlarni aks ettirishga o‘rgatish;

- 0‘yinda so‘zlardan foydalanishga o‘rgatish;

- o‘yinda harakatlarni hisobga olish malakalarini shakllantirish;

- S0°z va harakat;

- harakat va o‘yin materiali (So°z, harakat va o‘yin materiali o‘yinning tili hisoblanadi).

5-bosqgich. O‘yinda axlogiy munosabatlarga ta’sir etish, bolalar jamoasi, xulg-atvor, madaniyat, o‘yin
faoliyatida o‘yin madaniyatini shakllantirish:

- ma’lum o‘yin mavzuyiga nisbatan bolalarning his-tuyg‘ularini uyg‘otish;

- bolalarga o‘yinni avvaldan rejalashtirish elementlarini o‘rgatish;

- o‘yinda rol va o‘yinchoglarni ogilona tagsimlashga o‘rgatish;

- tengdoshlari bilan ahil o‘ynay olish madaniyatini tarbiyalash;

- ahil jamoani shakllantirish: mustagil o‘ynash va o‘yinni oxiriga yetkazish, o‘yin jarayonidagi
kelishmovchilik, bahslarni ogilona hal eta olish malakalarini tarbiyalash;

- kattalarning o‘yinga ta’sir etishi maslahat berishi, tushunchalarini to‘ldirish, o‘yinga to‘lagonli
yordam berish;

- bolalarning o‘yin faoliyatlarini, axlogiy munosabatlarni baholash.

Sahnalashtirish o‘yinlari, bu bolalarning mustaqgil ijodiy o‘yin turi bo‘lib, unda badiiy asar va
hikoyalar bolalar tomonidan rollarga bo‘lib ijro etiladi. Bu o‘yinlar bolalarda iroda, intizom va o‘z xatti-
harakatlarini boshgara olish, boshqgalarning harakatlari bilan hisoblashish kabi ijobiy ma’naviy xislatlarni
shakllantiradi.

Sahnalashtirish o‘yinlarida bolalar o‘yin jarayoniga kirib boradilar, vogea va ertak gahramonlarining
ichki hayotiga bevosita alogador bo‘lgan gahramonlik, jasurlik, mehribonlik, jonbozlik, jonkuyarlik kabi
ijobiy fazilatlarni o‘zlarida yaggol namoyon giladilar. Bu jarayonda bolalarning nutq faolligi, lug‘at boyligi,
dunyoqarashi kengayib boradi.

Sahnalashtirish uchun badiiy asar, ertaklar tanlash katta yoshdagilardan bolalarning yosh xususiyatlari,
gizigishlari, istaklarini hisobga olishni talab etadi.

Adabiy asarlarni tanlashda quyidagi talablar qo ‘yiladi:

1. Mazmunining g‘oyaviy-ma’naviy barkamolligi.

2. Badiiy jihatdan mazmundorligi.

3. Asardagi gatnashchi va rollarning soni (gancha ko‘p bo‘lsa, asar shuncha ahamiyatlidir).

4. Mazmuni yaxshi bo‘lishi bilan birga, unda harakat turlarining ham ko‘p bo‘lishi.

5. Ifodali o‘gishga mos bo‘lishi.

6. Mazmuni qgiziqarli, hayot bilan bog‘langan bo‘lmog‘i. Bolalar xalg ertaklarini sahnalashtirishni
yaxshi ko‘raddar. Masalan, “Sholg‘om”, “Zumrad va Qimmat”, “Bo‘g‘irsoq” va boshqalar. Bolalar boshga
xalq ertaklarini ham turli usullarda go‘g‘irchog, soya, stol teatri orgali sahnalashtirishga ehtiyoj sezadilar.
Badiiy asarni eslab golishlari uchun uni qgayta o‘qib berish, sahna ko‘rsatish, rasmlar namoyish etish,
didaktik o‘yinlardan foydalaniladi.

Sahnalashtirish o‘yinlari qizigarli o°tishi va uzoq vaqt davom etishi uchun kerakli jihozlar
tayyorlanishi va unga to‘g‘ri rahbarlik gilinishi kerak. Kattalar o‘yin rejissori rolini amalga oshira borib,
bolalarning xatti-harakatlari, gobiliyatlari, intilishlarini hisobga olib boradilar. O‘yinda faol ishtirok etgan
bolalarni alohida rag‘batlantirilib, kelgusida gaysi asarlarni sahnalashtirish kerakligini aniglaydilar.

Bolalarning ijodiy gobiliyatlarini yanada takomillashtirishda qurilish materiallari bilan o‘ynaladigan
o‘yinlarning roli kattadir. Pedagoglardan Z.V.Lishtvan, V.G.Nechayeva o‘z tadgigotlarida qurish-yasash
o‘yinlarining o‘ziga xos tomonlari va ahamiyatini yoritib berganlar. Qurish-yasash o‘yinlari bolada buyum
obrazini fazoviy ifodada tasvirlashni talab giladi. O‘yin jarayonida birorbir material yoki buyumning hajmi,
katta-kichikligi, bir-biriga mosligi, fazoviy mo‘ljallay olish ko‘nikmasi shakllanadi, rivojlanadi. Qurish-
yasash o‘yinlari bolalarda kuzatuvchanlikni shakllantiradi, buyumlarni fazoviy joylashtira olishga orgatadi.

Bu o‘yinlarni o‘tkazish quyidagi bosgichlarda o‘tkaziladi:

1-bosqich. Bolalarning qurish-yasash qobiliyatlari ko‘nikma-malakalarini, gizigishlari darajasini
o‘rganish. Qurilish o‘yinlariga rahbarlik magsadini aniglash.

2-bosqgich. Qurilish inshoot va binolariga sayohat, ekskursiya, magsadli sayrlar tashkil etish. Turli
suratlar, rasmlar, badiiy asarlar, suhbat orgali katta shahar va poytaxtdagi binolar, quruvchilar mehnati bilan
yagindan tanishtirish.

3-bosgich. 1. Bolalar o‘yinlari uchun sharoit yaratish. Qurilish materiallarini yetarli tarzda tayyorlash
(guruh va yakkayakka shug‘ullanishlari uchun).

2. Qurilish materiallari turli hajm va katta-kichiklikda bo‘lishi mumkin.

3. Guruhda va yer maydonchasida qurilish materiallari hamda ish qurollarining saglanishi.

4. Qurilish materiallarining to‘g‘ri va qulay saglanishi.

5. Qurilish burchagidagi o‘yinchoglar va materiallarning joylanishi.

6. Tashlandig materiallardan go‘lbola o‘yinchoglarning mavjudligi.

7. O‘lkamiz va uning poytaxti, turli transportlar aks ettirilgan albomlar.

8. Bino va inshootlarning qurilishini bolalar bilan kuzatish.

4-bosgich. Bolalarni qurish-yasashga o‘rgatish va malakalarini shakllantirish. Bunda quyidagi
usullardan foydalaniladi:

1. Kattalarning tushuntirib, ko‘rsatib berishi.

2. Kattalarning birorbir qurilishni qurib ko‘rsatishi, har bir gismni tahlil gilib berishi.

3. Namuna sifatida tayyor qurilish inshootini ko‘rsatish.

4. Qurilishning ayrim muhim gismlari va ularning xususiyatlari bilan tanishtirish.

5. Tugallanmagan qurilish obyektini davom ettirishga jalb etish.

6. Berilgan mavzu asosida binolarni mustaqil qurish-yasashlari.

7. Bolalarning ijodiy-ixtiyoriy qurish-yasashlari.

8. Tayyor qurilishni tahlil gilish.

4-bosgich. Bolalarning ijodiy qurilish o‘yinlarini tashkil etish. O‘yin jarayonida o°zaro
munosabatlarda axlogiy sifatlarni, o‘ynay olish madaniyatini shakllantirish, shuningdek, yoz oyida qum, suv,
gish oyida esa qor bilan o‘ynashga rahbarlik gilish.

Qum bilan o‘ynash

Qum bolalarning o‘ynashlari uchun eng qulay o‘yin vositasi bo‘lib hisoblanadi. Qum maxsus
yashiklarda nam holatda saglanadi. Qumni saglashga gigiyenik talablar go‘yiladi: a) qum turli xil tosh,
shishalardan tozalangan bo‘lishi; b) qum fagat namrog holda saglanishi; d) bolalarning salomatligiga xavf
solmasligi kerak. Kichik yoshdagi bolalarni qum bilan o‘ynashlari uchun bayrogchalar, o‘yinchoglar
tayyorlab qo‘yilishi kerak. Yangi o‘yinlar ularga ilgaridan noma’lum bo‘lganligi uchun ham giziqgarli
tuyuladi.

Quyida sizlar milliy harakatli o‘yinlarning ayrimlari bilan tanishasiz:

Qirqg tosh. O‘yin maysazorda, sport zali yoki maydonchada o‘tkaziladi. Start chizig‘idan boshlab
uzunasiga har bir bolani hisobga olib (6-6, 10-10, 20-20 va h. k.), bir metrdan aniq parallel chiziglar
belgilanadi. Har bir bola tosh o‘rniga bittadan (lattadan tikilgan) koptokchani go‘liga ushlab tayyorlanib
turadi. Hakam yoki o‘gituvchining hushtagiga binoan har gaysi bola belgilangan har bir metrga yugurib
borib, toshni yoki koptokchani qo‘yib, o‘z joyiga gaytib keladi. Oxirgi o‘yinchi toshini olib borib, qo‘yib,
gaytgandan so‘ng yana biri o‘z toshini borib gaytarib olib keladi. Qaysi bir jamoa birinchi bo‘lib 0‘z
koptokchalarini terib olib kelsa, o‘sha jamoa g*olib deb hisoblanadi.

O‘yin qoidalari. Chizigdan chigish, koptokchani boshga o‘yinchilarga uzatish, oldindan start
chizig‘idan chigish man etiladi.

Bo‘ron. Bu o‘yin ham keng maysazorda, sport zali yoki maydonda o‘tkazilishi mumkin. Bolalar ikki
jamoaga ajratilib (qgizlar alohida bo‘lgani ma’qul), maydon yoki zalning bir tomoniga saflanib turadilar.
Bo‘ron o‘yinida 300-500 gramm keladigan belbog‘ga tugilgan, bir uchi go‘l bilan ushlashga qulay tuguncha
bo‘lishi lozim. Maydonchaning bir chekkasiga 1,5 m chamasi doira chiziladi. O‘yin hakamning tugunchani
kamida 30 m masofaga uloqtirishi bilan boshlanadi. Jamoa a’zolari yugurib tugunchani olishadi. So‘ngra bir-
birlariga uzatishib, doira-marraga olib kelib tashlashadi. O‘yinda tugunchani birinchi bo‘lib marraga
tashlagan jamoa g‘olib bo‘ladi.

O‘yin qoidalari. Bu o‘yin regbiga o‘xshab ketganligi uchun o‘yinchilar tugunchani biroz kuch
ishlatib tortib olishlari mumkin. Turtish, siltash, chalish, kiyimidan ushlash man etiladi.

